
ВЛАДА НА РЕПУБЛИКА СЕВЕРНА МАКЕДОНИЈА

Врз основа на член 8 од Законот за едношалтерскиот систем и за водење на трговскиот 
регистар и регистар на други правни лица („Службен весник на Република Македонија“ 
бр.84/05, 13/07, 150/07, 140/08, 17/11, 53/11, 70/13, 115/14, 97/15, 192/15, 53/16 и „Службен 
весник на Република Северна Македонија“ бр.98/19, 122/21 и 215/21), Владата на 
Република Северна Македонија, на седницата, одржана на 6 февруари 2024 година, донесе

ОДЛУКА ЗА ДОНЕСУВАЊЕ НА НАЦИОНАЛНАТА КЛАСИФИКАЦИЈА НА 
ДЕЈНОСТИТЕ - НКД РЕВ.2.1

Член 1
Со оваа одлука се донесува Националната класификација на дејностите - НКД  Рев.2.1, 

со стандардни шифри и називи на дејностите групирани на ниво на сектори, оддели, 
групи, класи и поткласи. 

Националната класификација на дејностите – НКД Рев.2.1 е заснована на статистичката 
класификација на економските активности на Европската Унија.

Националната класификација на дејностите – НКД Рев.2.1 е дадена во прилог и е 
составен дел на оваа одлука.

Член 2
Националната класификација на дејностите – НКД Рев.2.1 е основа за евидентирање, 

прибирање, обработка, анализа, публикување и прикажување на податоците за 
насочување на општествениот и економскиот развој и неговите структурни промени.

Член 3
Во Националната класификација на дејностите - НКД Рев.2.1, дејностите се групираат 

на следните нивоа според наведените ознаки:
- сектор – се означува со две букви (латинично/кирилично писмо);
- оддел – се означува со двоцифрена шифра;
- група – се означува со трицифрена шифра;
- класа – се означува со четирицифрена шифра;
- поткласа – се означува со петцифрена шифра.
Секое наредно ниво на Националната класификација на дејностите – НКД Рев.2.1  од 

став 1 на овој член, се агрегира во претходното, освен највисокото ниво – сектор.

Член 4
Описите на секторите, одделите, групите, класите и поткласите на Националната 

класификација на дејностите – НКД Рев.2.1, како и коресподентните табели, се 
подготвуваат и публикуваат од страна на Државниот завод за статистика.

Член 5
Со денот на влегувањето во сила на оваа одлука, престанува да важи Одлуката за 

донесување на Националната класификација на дејностите – НКД Рев.2 (,,Службен весник 
на Република Македонија“ бр.147/08 и 4/13).

Член 6
Оваа одлука влегува во сила наредниот ден од денот на објавувањето во „Службен 

весник на Република Северна Македонија“, а ќе отпочне да се применува од 1 јануари 
2025 година.

Бр. 41-324/7 Претседател на Владата
6 февруари 2024 година на Република Северна Македонија,

Скопје м-р Талат Џафери/Talat Xhaferi, с.р.

